
ԱՄՓՈՓԱԹԵՐԹ
«ՄԵԿ ԱՆՁԻՑ ԳՆՄԱՆ ԸՆԹԱՑԱԿԱՐԳՈՎ ԳՆՄԱՆ ԳՈՐԾԸՆԹԱՑ 
ԿԱԶՄԱԿԵՐՊԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ       




	1. ՀՀ ֆինանսների նախարարություն
	13.07.2022 թ.

	
	01/26-1/12532-2022

	Դիտողություններ և առաջարկություններ չկան:
	

	2. ՀՀ վարչապետի աշխատակազմ
	
	18.07.2022 թ.

	
	
	02/16.4/23296-2022

	Ներկայացված նախագծի 3-րդ կետով նախատեսվում է սիմ քարտերը և դրանց սպասարկման ծառայությունները ձեռք բերել (... չկիրառելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության երկրորդ նախադասության, 71-րդ կետի 1-ին ենթակետի «ա» պարբերության, ինչպես նաև ՀՀ կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները: Սակայն առաջարկվող կարգավորումը չի բխում ՀՀ օրենսդրության, այդ թվում՝ «Նորմատիվ իրավական ակտերի մասին» ՀՀ օրենքի պահանջներից, հաշվի առնելով այն հանգամանքը, որ ՀՀ օրենսդրությունում և հիշյալ օրենքում առկա չէ գործող որևէ իրավական նորմի  չկիրառելու հետ կապված կարգավորում: 
Բացի այդ առաջարկվող գնման ձևի ընտրությունը խնդահարույց է «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի տեսանկյունից, համաձայն որի՝ գնումը կարող է կատարվել մեկ անձից եթե՝   2) արտակարգ կամ չնախատեսված այլ իրավիճակի առաջացման հետևանքով ծագել է գնման անհետաձգելի պահանջ և, արտակարգ կամ չնախատեսված այլ իրավիճակից ելնելով, գնման այլ ձևերի կիրառումը ժամկետի առումով անհնար է, պայմանով, որ նման պահանջը  հնարավոր չէր օբյեկտիվորեն կանխատեսել: Նախագծի հիմնավորումներից պարզ չէ, թե առկա է արդյոք «Գնումների մասին» օրենքի 23-րդ հոդվածի 1-ին մասի 2-րդ կետով նկարագրված դեպքը, այս մասով նախագծի հիմնավորումները լրամշակման կարիք ունեն:   
	Մասամբ է ընդունվել 
Ինչ վերաբերում է ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության երկրորդ նախադասության, 71-րդ կետի 1-ին ենթակետի «ա» պարբերության, ինչպես նաև ՀՀ կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջների կիրառմանը՝ հարկ է արձանագրել, որ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետի համաձայն՝ գնման գործընթացի առանձնահատկություններով պայմանավորված` ՀՀ կառավարության որոշումներով կարող են սահմանվել սույն կարգով չնախատեսված նորմեր: Ըստ այդմ, ինչպես սույն նախագծով, այնպես էլ պրակտիկայում առկա համանման ՀՀ կառավարության որոշումներով սահմանվել են չնախատեսված նորմեր (որպես օրինակ է ներկայացվում ՀՀ կառավարության 2022 թվականի մարտի 24-ի N 356-Ն որոշումը):
Նախագծի հիմնավորման մեջ կատարվել են լրացումներ ստեղծված իրավիճակի անկանխատեսելիության վերաբերյալ:

